Hig Nt NUNUNGTE
SUNGAH PASIAN’ AWGING

% Tu zingsang hih Spain mite lakah i omkik theih manin

hampha mahmah hang. Jim in hih thu a thei ding hiam ka
ci hi. Oh, aman aw khum ta hi. Hiah Sanggampa Garcia tawh ka
om cilin Spain mite choir lasak tawmkhat a kikhum ka nei lai hi.
Tua amau la hong sak zel uh khat ka mangngilh hi. Ahizongin,
oh, tua ka deih dan bel! Tua naupangte tu-in picing ta uh-a
ta zong neita uh hi. Amaute’ tungpan ka zak ngei bangin tun
ka za hi. Tu zingsang kong pai ciangin nauno Joseph ka mu a,
tua ciangin kei tungah hong limbawlzia uh ka mu a, note kong
muhtheih ka lungdam mahmah hi.

2 Tuabanah, tuin, Spain pau in kammal khat ka thei hi. Na za
nuam uh hia? “Hallelujah!” Tua kammal ka mangngilh ngei kei
ding hi. . .khat vei beng ngong numei khat in kei tungah hong
gen sawm thu hi. Tu in, hih khialhnate ka gen kha thei hi, na
thei uh hia, ahizongin ka phawk lai kammal in “oye.” Ahi hia?
Kei hong ngai in. Ka thugen ngai in, “oye.” Tua khit ciangin
khat ka mangngilh ngei kei hi, “Gloria a Dios!” Thupi mahmah
hi! Oh, khuapi sungah, Mexico Khuapi sungah om theih nading
hamphatna ka ngah ngei hi, amaute tawh ka kiho hi. Ka lungdam
dan bel! Ka hih ngeizel. . .

3 Hiah ka om khit ciangin Finland ah ka om hi. Finnish
numeino khat ka hopih bang hong phawksak tawntung hi. Amau
“bethany” a cihna ah kei hong paipih uh hi. Minam kim ciat
in amau’ ngaihsutna nei uh hi. (Am’ ging, na zakik thei uh
hiam, kong gen na tel uh hiam? Nong za thei hia? Hoih ei.) Hih
numeino, amah pen a ithuai khat hi. Ahihangin amah pen kei
tawh kibang a, kam tampi pau nuam hi. Kamphentu. . .amah a
kampau manlang hi, tua ciang—kamphenpa in ama’ gennop thu
manlang lua ci thei lo hi. Amah ding in a maitang san a, aman,
“Babylon ah tua mite’ adingin ka nei hi.”

4 Ahizongin, na thei hia, tuate khempeuh ka ciamteh a—vasate
in Mangpau in la sa uh a, uite in Mangpau in haam uh hi,
naungekte Mangpau in kap uh hi. Bangbang ahita zongin en
bang i ci hiam cih ka thei nuam hi. Ahizongin eite khat ciatin i
ngaihsun a—i paulelai pen Kum Tulkhat Manna paulelai hi ding
hi, i ci hi. Ahizongin KST a nei eite, tua thu man hi, b’am cihleh
eite in Vantung paulelai i nei hi.

5 Sanggampa Rowe hiah eite tawh tu zingsang om hi,
Washington pan gam’ palai khat hi. Kumpi President nga hiam
guk hiam, kumpi sagihte’ nuai-ah nasem hi cih ka um hi. Hiah

ka dinnazia na thei uh hia, hih tausang tungah, thugenin, ka
nung ah a tu khat om hi. Ahizongin ama’ tecipanna pen kei’
adingin thupi mahmah hi, a diakin aman. . . Amah pen Lutheran
pawl hi cih ka um hi, ka khialh keileh, Catholic hiam Lutheran,
Lutheran hiam. Aman a genna ah...puanbuk khat nuai-ah a
bokvaak dan khat tua Pentecostal kikhopna khat ah om ci hi,
aman. . .A tawpna ah aman biakna tau lam hong zuan hi, tua
ciangin, tua bangin a zuat ciang, Topa hong paisukin amah
hi bangin thupha pia hi. . .Kampau tuamtuam sagih hiam pau
thei-in ka um hi. Aman a gen sawm khat, “bangmah piang lo
hi,” tua ciang a dang khat sawm leuleu a, “piang tuan lo hi.”
Note mah bangin aman zong Spain pau thei dingin ka ngaihsun
hi. Tua ahih ciangin aman—aman tuate khempeuh hanciam hi,
tuate kizang thei lo hi. Tua banah, i mu hia, na thei hia, Pasian
hoih mahmah hi, Amah hong paisukin a zat ngeiloh kampau khat
pia a, aman, “Kizang thei ci hi.” Hi hi. Tua mun ah zong tua bang
dingin ka um mai hi.

6 Pawlpi sunga thute ka lungsim ah tampi ka phawk a, ka um
hi...oh, koi lai hiam ka mangngilh hi. Tonto Kongzing tawh
kinai leh kilawm hi. Ka phawk lai hi. Hih “Tonto Lampi,” pen
Spain Sawltak pawlpi khat omna hileh kilawm hi.

7 Pastor pa kiangah ka gen a, “Khanlawhna khat a pian
nading mun hoih khat hi ding hi,” ka ci hi inndei kicing tak,
biakinn thak, mi hoih vive. Tua ahih ciangin nikhat ni ciangin
khanlawhna a pian nading mun hi theikha ding hi. Thu na ngen
unla, hong pai-in khanlawhna nei ta un. Tu in, biakinn dangah
i gensa thu a genkik ka hi hi. Huan sungah ka din ka phawk a,
daai tunglam kingam kawmin, kongzin-lampite ka en kawikawi
a, zanhun in ka pusuak sawm hi, tua thu pen ka mangngilh
ngeiloh thu khat hi. Ka nei hi—numeite’ ciaptehna khat, numeite
leh pasalte la sakna le a khumna uh ka nei hi. Amaute in “Um
Bek Lel In,” cih la hong sak sawm uh a ngah lo uh hi, na thei uh
hi. Amau a genna, tua “um bek lel in,” cih sangin amau “yeonea
um in,” cih hizaw hi.

8 Rebekah ka phawk hi, ka tanu, Sarah, amau a genna ah, “Pa
aw, lasain, tuateaw khumin. . .” “Spainish” cih ding sangsikin,
amau tua kammal gen thei lo uh a, hi bangin, “Spinach numeite,
spinach numeite in ‘Um Bek Lel In’ ci-in pau uh hi.”

9 Khaile, amau’ kikhopna ah hong zuih uh ka phawk hi.
Khanlawhna hong piang a, amaute in kikhopna pen Nitumna
Tuipi Nawl ciang dong zui uh hi. Ken...California i nusiat
ciangin ka lungsim ah ka ngaihsutna khat om hi, Sanggampa
Moore leh kei, Sanggampa Brown, kumpi inn capitol ah ka pai
uh hi. Tua ni zan innpi tawnin ka pai a, tua naupangte in a dinsa
un, “Aman’n nang hong kem hi,” cih la sa uh hi. Na za khin uh hi.
“Nitaangte leh a liimte pailetin, Aman nang hong kem hi.” Gam
dangah tam veipi, leitung gal kidonate tungah, Khazih’ Thupuak
puak sawm uh a, tua nungakte le tangvalten kei’ tungah hong

lasak uh ka phawk hi, “Aman nang hong kem hi. Nitaang leh
niliim pailetin, Aman nang hong kem lai hi.” Tua ahih ciangin
hong lawp sak hi, huhna khat hi.

10 Na pastor pa uh tawh kimu-in, pawlpi nungta cih ka muh
manin ka nuam mahmah a hih biakinn hoihpi na nei uh a, tuate
khempeuh, motor koihna zong kicing mahmah hi. KST’ khut
sungah mun hoih taktak khat hi, Amah tawh hipeuh lehang
khanlawhna hong tung thei hi. Aman, Aman hong pia dingin ka
um hi.

11 Tu in, tu nitak Sanggampa Outlaw’ biakinn ah i om a, Zeisu
Min pawlpi, a langkhat lamah. Sanggampa Outlaw, ka um hi. . .
Sawltak pawlpi zong, hi ding hi. Aman a min sam ziau a, pawlpi,
Zeisu’ Min ci hi. Amah pen sawltak upna hi kha ding hi. Tua ahih
ciangin eite tu nitak tuah i om ding hi. Tu in Spain pawlpi ah i
gen kei ding a, “tu in tuah hong pai un,” B’am cihleh na tavuan
ah citakin na om uh hi. Tua khit ciangin Christian Business
Men kikhopna lianpi khat, Laizingni a kipan om ding hi, tua
kikhopnate biakinn dangte kikhak ding a, Laizingni pan. Hih
kikhopna, amau thuhilh sia hoih mahmahte nei ding uh hi, Oral
Roberts, leh Methodist pan zong pawlkhat om ding a, amah
pen thugen siam mahmah ci uh hi. Hih kikhopna lianpi nuamsa
dingin kong lamen hi. No kum sawm gual tate aw, amau kum
sawm val gualte’ adingin tutna ding mun zong nei uh a, tua
sanggampa’ tangkona tungtawnin. Tualai-ah ka tate ka paipih
ding hi tua hileh amau zong om thei ding uh hi. Tua ciangin
hong pai-in, note tawh i omkhawm ding hi. Topa in na vekpi-
un thupha hong pia hen.

12 Tu in LST sung na lem unla Ama’ thupha piak Kammal
pawlkhat sim ni. Tu zingsang ka teelsa, tawlkhat sung, hun
sawtpi kong la kei ding a, LST mun pawlkhat, tuate sungpan
khat in Samuel Masa, a dang khat in Isaiah sung hi ding hi.
Isaiah pan ka sim masa nuam hi. Ken. . .

13 Nong za thei uh hia, a kimkot pan? Hih mic-te kikal ah, kei’
adingin a ging a ciak ka za hi, banghang hiam cih ka thei kei hi.
Nong za kim uh hia, na khut uh hong lam un. Hoih ei, hoih ei.

4 Tu in, ka aw zong heu pian a, hi mah ei, thu tampi ka gen
lua hi. Hih Spainish sanggamte tawh hiah ka omkhop a kipan,
tuma kum sawmleguk pawlin, ka um hi, kum sawmleguk hiam
sawmlesagih hiam hikha ding hi, eh, ka hunzat cil a kipan hi. Tua
ahih ciangin, tualai ka gim hi, ka ci a, ka gim lai hi, ahizongin
Pasian’ hehpihna tawh ka pai lai veve ding hi.

15 Tuin Isaiah 40 ah pai ni, Isaiah a lian 40th; leh Samuel Masa

a lian 1st ahkl. 3rd. Kammal i sim hun sungtengin, Tawlkhat
sung thungen nuam hangin i lute kun ni.

16 Vantung a om kote’ Pa aw, hih biakinn siangtho sungah
hamphatna tuni ka ngah manun ka nuam uh hi Pasian tungah a
ki-ap leh Ama’ nasepna adingin hi. Hiah Na’ nasemte ka nungah

ahi-a pulpit tungah hitaleh hih tausang tungah ahizong tam
veipi ding khin uh a, Nangma’ nasepna ah a nuntakna uh ki-
ap uh hi.

17 Tua hih, tu zingsang, hun beisa thute hong phawkkik sakin,
khanlawhna thupiangte ka phawkkik uh a, KST in Khuavak
lianpi khat lim in hong kumsukin, Mei Khuampi khat bangin
hong pai hi, Leitung a sawp ding Thupuak hong genkhia hi. Tu
in tuni tua in tangthu hi. Thupuak in mi thupite tungtawnin
meikuang hong puak a, Tua muh khit ciang, Oral Roberts leh
Tommy Osborn-te dan, leh Tommy Hicks leh midang tampite.
Hih nasepna tungtawnin kote in ka mu uh a, Thupuak in Vannuai
minam khempeuh sungah khanlawhna meikuang bangin kizel a,
pentecostal Thupuak pan cih ka mu uh hi. Hi thu ah lungdamin
Nangmah kong phat uh hi, O Thahat Pasian.

18 Tuni in ka lungtang uh Nong puah nadingin kong ngen uh a,
Laktohna lianpi’ adingin hong kiging khol sak inla a sawt lo-in
hong piang ding hi cih, ka um uh hi. tua dinmun ah ka lungtangte
a om nai keileh kote’ adingin Nong kholsak thu khatpeuh a om
leh, ka kicin lohnate hong maisak inla, Na’ Kammal tungtawnin
kote tuni hong hopih ta in. Hih pawlpi’ pastor pa thupha hong
piak sak in, upate, sumkemte, leh Pasian’ nasemte, mipite. Hih
choir la, piano tumte, tumging siamte thupha hong piaksak in.
Tuate khempeuh, hih mun hong lutte khempeuh thupha hong
piaksak in. A pusuak hun sim un kikhel ta uh henla, Nangmah
tawh nidang sangin hong kinaisak zaw semsem ta in. Hong pia
in, Pa aw. Tua bangin piang henla, tu zingsang, Zeisu’ Min in
kong ngen uh hi. Amen.

19 Ty in Isaiah Laibu, a lian 40th, i sim ding hi.
Hehnem un, ka mite hehnem un, note. . . Pasian.

Jerusalem tungah hehnepna thu gen wunla, Ama
galdona veng ta a, Ama’ khialhna kimaisak hi ci in ama
tungah pulak un, Banghang hiam cihleh amah in Topa’
khut tung pan ama mawhnate khempeuh hangin. . .a
zah nihin a thuak zo hi.

Gamlak a kikopa awging in, Tora pai nading lam na
sial unla, eite’ Pasian aa dingin gamlak ah lam lianpi
khat tangtakin sial un.

Mualkuam peuhmah kivukdim ding a, mualpi le mual
neu peuhmah kiziktam ding hi: munkawite kitangsak
ding a, leiphokte kizalhtam ding hi:

Tora’ minthanna kilang ding a, mi khempeuh in
mukhawm ding uh hi: banghang hiam cihleh Tora in a
kam tawh a gen zo hi.

Tu in Samuel Laibu sungpan, Samuel Masa, a lian 3rd, a neu
1st, 2nd, leh 19th ka sim nuam hi:

Tu in naupang Samuel in Eli mai-ah TorA’ na a sem
hi. Tua hunin Tora hopihna tawmin; kilakna zong tam
lo hi.

Tua hunin Eli mit mang dingin kipan ta a, khuamu
thei nawn lo hi, amah in a lupna ah a lup laitak;

.. .Pasian’ Singkuang omna Tora’ biakinnpi sunga
Pasian’ meivak a mih ma, Samuel a lup laitakin;

Tora in Samuel a sam hi...tua ciangin amah in,
Hihlai ah ka om hi ci in a dawng hi.

A neu 19th:

Tua ciangin Samuel hong khangin, Tora in amah

ompih a Samuel’ kammalte khat zong leilak ah a kiasak

kei hi.
20 Oh, hih thu tawh kisai kha khat bang i gen theih ding thu
kicing hi ding hi, hih a vanglian LST mun panin thulela tampi
i kaikhawm thei hi. Ahizongin tu zingsang, i hun pen minute
sawmnih khawng bek i ngah a. . .Sunday school thusinna zong
man ta dingin ka um hi ahikeh hih nungah, ka thei kei hi.
Ahizongin, bangbang hileh, ka thulu dingin ka zat nop, Hih Ni
Nunungte Sungah Pasian’ Awging.

21 Hun lamdang mahmah khat hi. Hih LST mun pan i thugenna
mun pen, bang gen hiam cihleh, “Samuel hunin kilakna tam lo
hi ci hi.” Tua ahih ciangin, “Kilaakna om lohna ah,” LLST in ci
hi, “mite phengtat uh hi.” Kilaakna khat i neih pelmawh kul
hi. Tua ciangin kilaaknate kamsangte tungah pai a, tua in Topa’
Kammal amaute tungah a kigen ahi hi.

22 Eli pen kamsang khat hi lo cih i mu a, Eli pen siampi khat hi.
Amah hong teek ta a, a mitte hong mial ta hi, a kimlepam mu tel
thei nawn lo-in, a haksa khat hong suak hi. Tua ciangin aman
Topa’ nasepna zawhloh in hong nusia dingin kipan hi.

23 Tua pen tuni-a tawh kibang hi. Pawlpi, kipawlna leh
pawlminte, amau hun saupi nasem khin uh a, olmawh lo dingin
hong kipanpan ta hi. Topa’ nasepna seplohin hong om ta a,
Thutak’ Thu, banghang hiam cihleh pawlpi, tua sung mahmah
ah, khua mu lo hong suakzo hi. Eite in i kisam a, tuni, Pasian’
Awging eite lakah hong gen ding, hong puakkik ding.

2¢ Tuya ciangin, en un, Eli kiam ta hi, tua ciangin...a
khuamuhna hong kiam hi. Amah pen siampi khat hi. Amau Topa
tungpan kilaakna ngah lo uh hi. Tua in kisapna lianpi hi!

25 Tua ciangin Pasian in a kisap hun ah i muh nading hong
kamciam zo hi. Aman a tawntungin tua hih hi. Eite in Pasian’
Awging tuni-in i kisam a, tuhun kisapna a mu ding, i nuntak hun
sung a tuak kha dingin. Aman tua hong kamciam khit ciangin,
eite in Ama’ kamciamna ah lungmuang takin i kinga thei hi. Tua
in thu-um mi in a Bawlpa sunga a neih khamuanna hi a, Aman
kisapna hong pia dingin hong ciam hi.

26 Tua ciangin, tuni, pawlpi in hih dinmun sungah a omna thu
a hang khat inah, banghang hiam cihleh awging tampi om hi,
tua ahih ciangin awging dangte in Pasian’ Awging pan pawlpi
a zol nading hi-a, mi tampite in amaute laizang a kigen Pasian’
Awging a zak uh hangin muanlah mahmahna nei uh hi. Amau
Tua a theitel nai lo nangawn zong hi kha thei hi, banghang hiam
cihleh Tua pen amaute’ adingin a pualam na khat hi lel ding hi.
Tuni a awgingte tungah amau-le-amau kibulphuh mahmah uh
hi!

27 Tua ciangin i ciapteh leh, i LST simna sungah, tua Pasian’
Awging pen amaute’ tungah a pualam pan a hongpai ahi hi.

28 Tuni in tua lampi mah hong suakkik khin hi, Pasian’
Awing. . . Awging tampi om hi. Tua khit ciangin Pasian in eite
tungah Tua hong pia dingin hong kamciam leh, a dang awgingte
pen Pasian’ Awging tawh kilehbulh hi, tua hileh tua pen i galpa’
awging hi pelmawh ding a, eite hong buaisak ding, eite in hong
kigen Pasian’ Awging i theihtel loh nading hi.

29 Tua in Eli leh Samuel tunga thupiang tawh a kibang pian
hi cih i ciamteh hi, ahizongin Eli in tua in Pasian hi cih phawk
hi. Hi lua zen hi—Eli tunga bawlsiatna khat hi. Banghang hiam
cihleh, Pasian’ Awging, Samuel tungah a gen, Eli’ sepkhialhnate
tawh kisai ama’ kiangah a gensa hi a, a hang pen aman tapate
nei-in, amaute in sumlepai la ding uh a—citpiaknate pan cilesa
thu hi. Tua pen man lo hi. Amaute in a hoih lo nate sem uh a,
Pasian’ Thu tawh kilehbulh hi.

30 Tua ciangin Samuel in. . .Samuel bek in ahih zawh, kician
sinsenin gen hi. Tua bangin a hih ding pen ut pha lo hi, banghang
hiam cihleh tua in amah a kikhantoh sak nading mun tawh
kilehbulh hi, Eli leh biakinnpi. Ahizongin Eli in pau a, “Gen
in.” I mu hia? Tua ciangin amah in ama’ kiangah thupiang ding
bangin kician takin gen hi, tua Samuel. . .ahikeh, “Eli’ hun
pen a man hita a, siampi khat nasep,” banghang hiam cihleh
Pasian in genkhin hi, Pasian in Ama’ Thupuak kamsang Samuel
tungtawnin sawl hi. A suahna piandang mahmah, a naupang a
kipan Topa’ tungah a ki-ap hi. Pasian in amah hopih a, naupang
khat, mailam ah a nasep ding kiging khol sak hi. Eli’ hun pen a
zo hita hi.

31 Tuni leitungah awging tampi om hi, tua in a haksa mahmah
khat hi, banghang hiam cihleh tua in a Piandang mahmah
Awging si sak hi. Khuak pilna awging tampi om hi, mi
thupite’ awgingte pilkam mahmah uh a, tua, amaute’ khuaklam
dinmunte, minamte nangawn kilingsak hi. Amaute pen zan khat
thu-a hong khangto vat mite hi lo uh hi, ahizongin amaute
in minamte kiling sak uh a, kipawlna lianpite kaikhawm uh
a, kimuhkhopna lianpi, etlawmtakin bawl uh hi. Tua ciangin
mi khat in a lungbuai kha pian ding hi. Amaute lungbuai sak
nading, hih nate hong paizia leh a lawhcinzia uh kicing hi.

Awgingte—hong kahto in hih nate a hih ding om a, tua ciangin
mun khat peuh ah Pasian’ Aw koihsak ziau uh a, Pasian’ Aw
taktak tua bangin koih uh hi.

32 “Pasian’ Aw,” amau a genna ah, “Pasian’ Aw hi cih bangci
theih ding i hi hiam?” Banghang hiam cihleh, tuni ading. ..
Tua ciangin a kilak kamsang khat om hi. Tu in, tuni, Pasian’
Aw hi cih i theihzia, banghang hiam cihleh hih in kamsangpa’
Kammal hong kitheihsakna hi. Hih in Pasian’ kamsang hi.
Pasian’ Aw takpi khat in a taktak, a nungta, a Piandang
Pasian, Ama’ Piandang Kammal tawh, Thu taktak Piandang
hong kitheihsakna tawh hong puak kik hi. Tua ciangin Tua
in Pasian’ Aw hi cih i thei hi. Banghang hiam cihleh, tua. ..
Ukna gam dangte sungah tampi om a, tua in Hih si sak dektak
hi. Ahizongin, phawk un, Hih hong taang sihsiah ding a, hong
paikhia ding hi! Tua in hih ding hi.

33 Tu in, leitung’ gamvai ah tuni in aw khat om hi. Tua in a
vanglian aw khat hi. Tua ciangin mite, hi lua, hih a vanglian
gamvai ah, amaute in...a pawlpite uhleh na khempeuh hong
gawmtuah ding hi. Tua ciangin tam veipi, tuma deuh a i
muhsa, tua gamvai awging pen pawlpite sung Pasian’ Aw sangin
khauhzaw kanlai a, ahikeh American mite in amaute hihsa pen
hih ngeilo ding uh hi. I mu hia? Amaute tua hih ngeilo ding uh hi.
Pasian’ Aw pen pawlpi sungah a nungta in a kikoih leh, amaute
in khialhna bawl ngeilo ding uh hi. Ahizongin gamvai awging in
Pasian’Aw sangin tuni leitung ah khauhzaw mawk a, mite in a
Khristian innluahza uh minthan-nopna nin khat peuh, pilsinna,
leh gamvai thahatna hangin zuakkhia ziau uh hi. Tua bang i muh
ding pen zumhuai hi. I minam a kibawlna taktak, biakna tungah
i kingakna pan, mite hong kihei uh a—gam dang i nusiatsa pen i
teel hi. Tua ciangin—Plymouth Suangpi, leh Mayflower leh tuate,
hiah hong pai uh a—i neih hih sumlepai zonna lianpi i phut hi.
Eite in i do khiat a haksa mahmah pen, ei-le-ei in a mancip nate
sungah i koihkik hi, banghang hiam cihleh LLST in tua dan dingin
gen hi.

3¢ Eli’ kalsuanzia: kamsang khat sangin siampi khat.
Kamsangpa in Thu hi. Siampipa pen pawlpi hi.

35 Pasian’ Thu a kizahtak loh ciangin mite’ adingin a pualam
na hong suak hi. Amau Tua nei lo uh hi. Tua ciangin Tua na gen
thei hi, amau Tua theitel 1o uh hi, banghang hiam cihleh amaute
in Tua sin lo uh hi. Paul in a genna ah, “Pengkul aw kician lopi-
in tum leh, kua in gal kidona dingin kigingkhol ding ahi hiam?”

36 Mite in kisin uh a tua pawlpi khat aw, pawlpi khat pengkul,
“Amaute’ neihsa sangin i Sunday school in a tamzaw i nei hi” ci
hi. Tua in na khat deihna hilo hi. “Amaute neihsa teng sangin i
pawl sungah tam i neizaw hi. Pawlpi minte khempeuh lakah ei
aa a lianpen hi.” I mu hia, tua bang awging mite in kisin uh hi.
Lampi ah, mite kiangah va nai uh a sam uh hi. Tul sawm mun tul

sawm vei campaign bawl uh a, amaute sam tum uh hi. Amaute in
bang lunglut uh hiam? “Eite in pawlpi lianpen i nei hi. Mi honpi
a lianpen i nei hi. Eite in Sunday school member-sangpen i nei
hi. Eite i pawlpi ah khuapi ukpa hong pai hi.” Tua pen hoih kha
ding hi, ahizongin tua pawlpi pen mah Pasian’ Aw, Lungdamna
thu Pengkul ah a kisin keileh, a hoih bang hih tuan ding hiam?

37 Na khat i kumpi ki-ukna lakah hong khangto a, bang piang
hiam? Pawlpi in Pengkul’ Aw thei lo hi, amau bangci hih ding
thei lo uh hi. Lawhcinna’ kamciam lianpi, khuaklam na lianpi
hong lut in, LST in a genkhol na tungah hong pai uh a, hong lut
sak uh hi. Mu hia, gamvai awging! Tua in biakna lam Awging
hong deep gawp cih kitel a, ahkl. Lungdamna Thu Awging in
hong uk paisuak hileh amaute in tua bangin sem lo ding uh hi.
Banghang hiam cihleh na tampi hong kikamciam a, lawhcinna
hong kiciam a, i ngah ding thu muanlah om lo hi.

38 Ahizongin, hilai-a, thu-um khat tungah bel bangmah hi
tham lo hi. Hebrew Laibu ah lem lehang, a lian 11th ah, St.
Paul thugen ngai lehang, amaute, tua hun in, “Tuuvun, kelvun
peuh silhin vak kawikawi uh a, cimawh genthei in bawlsiatna,
le khelbawlna a thuak uh hi.”

39 Nicaea Council thu ka sim a, hih buaina lianpite Nicaea,
Rome ah, Khazih’ sih khit zawh kum za thum, Nicaea Council
lianpi ah, pawlpi lianpi tua ah hong dingkip ciangin, amaute in
LST deih uh hi. Rome khua pawlpi masa pan Roman a kikhelte in
upna tuamtuam, gen lehang, gentehna in, i neih Christmas nam
dan.

40 Christmas, Khazih bel December sawmnih-le-nga ni in bel
suak lo hi. Banghang, Judaea mualtung ah vuk kia hi, tua
ciangin Amah...LST kamsannate khempeuh tawh kilehbulh
hi. Amah khuakhal hunin suak hi, tuute khempeuh suak uh hi.
Inn sung tangin ganbuk sungah banghang Amah suak ahi hiam?
Amah Tuuno khat hi. Banghang Amah biaknatau ah tai lo hiam
ahkl. Ama’ biaknatau a kikilhna mun, singlamteh ah? Amah
singlamteh ah kikha hi. Nang in tuute sagopa kiangah na paipih
hi. Amah Tuuno khat hi. Tua khit ciangin tuute a suah hun ah
Amah suak hi.

41 Ahizongin, na mu uh hia, tua hih nadingin, amaute in ni-
pasian’ suahni, tua, solar system ah, December ni sawmnih
pan December ni sawmnih-le-nga, ni nga sungbang, tua hun
sungteng hun paizia haksa a, ni panin. Tua—tua ni sim in
tawmtawm, a hun hong sau deuhdeuh a July kha sung a sawt pen
hong suak hi. Tua khit ciangin, December kha ah, a tompen ni hi.
Tua khit ciangin tua ni sawmnih-le-nga, sawmnih pan sawmnih-
le-nga ciang dong, amauten Roman circus leh ni-pasian’ suahni
pawi bawl uh hi. Tua ciangin Jupiter, Roman pasian khat, tua
khit ciangin amaute in tua zang uh a, hi bangin gen uh hi,
“Pasian’ Tapa pen ni-pasian’ suahni i zang ding a, tuate koih

khawmin pawi lianpi khat i zang ding hi.” Tua kilehbulh hi! Tua
ciang, oh, mun tampi ah na tampi zang uh hi!

42 Tua khit ciangin Pasian mi taktakte Thu tawh nungta nuam
uh a, Polycarp, Irenaeus, Martin, tua mi thupite, hun masa a,
mi siangthote Thutak tawh kalsuan nuam uh hi...Amaute in
Nicaea Council tawnin hong puak uh a, tua mi pawlkhat in
hong zat uh kamsangte gamlak’ panin hong paikhia uh a tuuvun
simloh bangmah nei lo uh a, tua council ah tu uh hi. Ahizongin
amaute in Topa’ Kammal thei uh hi. Ahihangin minthan nopna,
tua ni sawmlenga’ sisan luanna gamvai tawh Tua tuancil uh hi.
Tua ciangin eite in kum tulkhat bang khuamial khanghun i ngah
hi, mu hia.

43 Ahizongin Pasian in Pengkul hong gingkik ding cih hong
kamciam hi. Pasian Thu’ Awging taktak a ngai den mite, Thu
tawh na gamtat hong sitcian den ding uh hi.

44 Gamvai ki-ukna’ awging. Tua ciangin America gam sunga
eite leh leitung buppi, tuni in awging ngaih khat om hi, tua
in Hollywood’ awging hi. Hih in leitung hencip hi. Hollywood
sungpan mi khat in banghiam khat peuh hong paikhia sak un,
gam bup ah na mu ding hi. Tu in, amaute in i numeite’ ading
ngeina khat khunsak uh a, a puansilh uh, a sam bawldan uh.
Amaute in tua silh uh hi.

4 Pawlpi in tua tungah Pasian’ Pengkul Awging a theih ding
kilawm hi! Ahizongin buaina tampi om hi banghang hiam cihleh
midangte na hih, gentehna in na mu uh hi. Tua bang etsakna lim
nam zui kei in, banghang hiam cihleh tua kisia thei hi. Pasian’
Awging ngai tawntung inla, Ama’ thugen za in.

46 Tua khit ciangin i ciamteh a, Hollywood ah, amau nate hong
khang sak uh hi. A banzom i pai beh ma hih thu tawmvei sung
kong gen nuam hi. Hun a sawt nailo khat lai-in na khat—om hi,
tua—Hollywood ah mi khat...Tu in hih pa langpanna hi lo hi,
amah a si thei khat Khazih ama’ adingin a si hi a, ahizongin
note tungah kong lak nuam ngiat hi. Amaute in na neu khat a
kici, naupangte vanzat, “hula-hoop” a kici, hula-hoop, ahikeh
na khatpeuh. Tua a zui nate leh omdan siamlohna na ciapteh
khak uhleh, bang, naupang note sungah. Tua hi lo hi.

47 Tu in, Hollywood pen thaukapte tawh kidim hi. Tu in,
tangthu a thei mi khatpeuh, tua hun a mite theikik uh hi,
thaukapte—a kibang lo lawmte, amaute pen a kilawm lo gam
mite hilo uh hi, amaute mi citak lo hi uh a, Al Capone leh
Dillinger te mah bangin om uh hi. Amaute in Hollywood
limlahna khat nei uh a, TV tung—tungah, amau, “Thau-meikhu
ci uh hi.” Monitor vai ka za a, khat vei ni, tua pa in hong hong
hi, Arness ahkl. banghiam khat, ahkl. Arness, ahkl. ama’ min ka
mangngilh hi, tua ciangin amah pen...Aman Kansas ah palik
a sem Matt Dillon limla hi. Matt Dillon pen bilpi khat bangin
ankam pak mel pua hi. Aman mi sawmnih-le-giat a nunglam

pan, mawhnei lo, kap a Dodge Khuapi pualam ah paikawmin
sawlbawk khat sungpan ngak hi. Mi khat hong pai ciangin, tua
mi khatpeuh in amah samin migilo khat hong pai om hi cih
hong gen hi, tualai ah om uh a, tua mipa hong lut tum ciangin,
a nunglam pan kap hi. Tu in amah pen “a kithupi ngaihsut”
hi napi puk hi. Banghang, tua—a minthang mawhna hi taktak
hi. Ahizongin i gam pana’ tate in nangma tungah Zeisu Khazih
thu sangin Matt Dillon thu hong gentheizaw ding uh hi. Tua
store-te, pia-sawm stores, leh puan zuakna mun, i et ciangin
naupang thau khawng a dim in kikhai hi, lukhu tawmkhat—mun
khatpeuh ah na lei thei ziau hi. Tua sil ding hoih hi, ahizongin
note tungah kong gen hi lel a, na mu uh hi. Tua khit teh amaute—
amaute, sumlepai bawlna leitung, tua zangin dollar awn tampi
bawl uh hi.

48 Eite in “St. Patrick’ Ni,” i cih pen i thei a hih “biakna
omtawl nite i nei hi.” Tua ciangin sumlepai bawlna leitung in
tua zangin, dollar awn tampi met lawh uh hi. “Nu’ Ni,” paak
honpi khat. Banghang, nisim nu zahtak ni bawl huaizaw sem
hi. Nu pen mun khat peuh ah omin, kum tamin, amah i muh
nadingin. Ama’ kiang paak khempeuh, ahikeh na khatpeuh na
puak sangin manpha zaw hi. Imu hia, ahizongin amau tua tawm
uh hi. Awging khat, tua—tua tawh i gawmkhawm hi. Tua pen dik
lo hi. Ahizongin bang hih ding na hiam? I mu hia, eite—eitein. . .

49 Note tungah thu khat kong sawm hi, ka up thu. Awging,
Pasian’ Aw om pakpak lo hi.

50  Tu in, amaute in a makaihna uh i mu hi. Na ciamteh kha
uh hia? I tangvalte “Ricky” leh “Elvis” hong suak khin uh hi.
Tano min khat na nei a, na laih pah hi, amah pen number “khat”
ahikeh “nih,” ahikeh banghiam khat ci in sam hi. Hih ke’n, tua
hoih lo hi...Nang in, “Tua min bang kilamdang ahia?” na ci
kha ding hi. Banghang, hi lua, a deihna khat om hi. Na min
in na nuntakna hong lak hi. “Tu in, Sanggampa Branham, min
tungtawna nambat piakna in khiatna nei hi cih upna na zui hi
na ci kha ding hi.” Hi lo hi, ka hi kei hi! TUA CI-IN TOPA IN CI
HI! Jacob in, a min bangin nungta a, zuaukhempa, khetul suipa,
Jacob. Pasian in amah a khel ciangin, a min laihsak hi. Pasian in
Saul pan Paul, Simon pan Peter ah khel sak hi. Hi lua, banghiam
khat om hi. Tua ciangin Ricky leh Elvis, tua bang minte, tuhun
American min hi a naupang khat in a neih ziau min hi. Ka deihna
na mu uh hia?

51 Tu in, Ka lamen a...Hiah singhiang tungah saupi ka pai
loh ding hoihzaw ding hi, (ka deihna mu hang mawtaw?) na
theitel kei kha ding uh hi. Ahizongin hih nate khempeuh pen
mi khempeuh te’ theih ziauziau hi lo hi. Amau man thei lo uh hi,
B’am cihleh a minthang khat ngah uh hi. Tua mah ngai pah uh
a, tua awgingte bek mah mitsuan pah uh hi.

52 Thuthuk pilna neite aw khat, Communism ki-ukna om

a, ahih zawh loh ding uh kamciam pia keei mawk uh hi.
Ahihangin American mi a tamzaw pen Communism ki-ukna
sungah kituamcip uh hi. Tu in, Communism sung, Communism
zone sungah ka tung ngei hi, Germany gam ah hizaw, Berlin
nisuahna lamah. Amaute in a pualam ah a lahkhiat ding uh inn
lianpite nei uh hi. Tuate sungah lut lecin hoih ding a, amau zo
siang nai lo uh hi. Tua pen sumlepai zonna maan lo khat hi a,
amau banghiam khat tawsawn sawm uh hi.

53 Tua ciangin, Russia gamah, Communism pianna mun ah. . .
Tua, tuma kum tampi lai-in, thuhilh sia tangval khat ka hihlai-
in, tuma kum sawmthum-le-thum khawng hi kha ding hi,
Nazism ki-ukna, Fascism ki-ukna, leh Communism ki-ukna
hong khang uh a, ken ka genna ah, “Topa’ Minin ka gen hi! Tuate
khempeuh Communism ki-ukna sungah kipei khawm ding uh
hi.” Ahizongin, na ngaihsun ngei hia, Pasian in eite tungah omna
mun hong nusia a, i lak ding leh. Russia pan percent khat bekbek
Communism ki-ukna hi uh a, percent khat, ahizongin amaute
in percent dangte uk uh hi. Communism percent khat. . . Russia
pan percent khat in Communism, hizaw a, ahizongin amau uk
uh hi.

54  Tua mah bangin, Hollywood in mun khat nei a, ahizongin
amau uk uh hi.

5% US gam ii milip phazah pan sehthum suah seh khat hiam
seh nih hiam pen pawlpi ah pai uh a, pawlpi member ahi uh hi,
ahizongin amaute in tua pawlpite uk uh hi.

5% Communism in a kisap uh bang hiam cihleh amaute laka
hong khangto Pasian’ Aw hi a, Tua in hong zumhuai sak hi.

57 Finland gam ah, tua ni misi pan tangvalpa hong thawhkik
ciangin, amaute in kei pen hong paipih uh a, tua tangvalpa
thawhkikna mun ah, misi; Communist galkapte, Russians, tua
lai-ah Russian zahtakna salam paih a, a khituite hong luangsuk
hi. Amau’ genna ah, “Misi pan a thokiksak Pasian khat i sang
ding hi” ci uh hi. Tua in Catholic pawlpi awlmawh lohna leh
Lutheran pawlpi, leh tua pawl minte khempeuh, amaute in
a sumlepai uh zang uh a, kipawlnate phuanin, mite tungah
bangmah pia lo uh hi. Midangte mah bangin nungta lel uh hi.
Tualai-ah. ..

58 Russia gam in a kisap pen Topa’ Kammal tawh hong khangto
ding kamsang dan khat kisam a, tua in a kamvang hu thei ding
hi. Tua ciangin percent 90 in hong zo ding hi.

59  America gam i kisap in Pasian’ kamsangpa’ Aw khat hi a,
amah dingin Hollywood mawhsak ding hi, Zeisu Khazih’ Minin
hih nate mawhsak dinga, KST Pawlpi in hong la ding hi. Buaina
tam lua, mu hia, Tua tawh a kilehbulh awging tam lua hi.

60 Pawlpi, a awging, khat ciat in member deih beh uh hi. Baptist

in a vekpi deih a, Methodist in a vekpi mah deihin, Presbyterian
zong hi. Eite in hite khempeuh i nei hi. Catholic-te in tuate

khempeuh lak sawm leh kilawm a, hih takpi ding uh hi. Tua mah
bang lianin hih LST pan Pasian’ Aw hi. Tuate in uk ding uh hi.

61 Ahihangin Sangpen Pasian in a tawpna ah uk ding hi.
Misiangthote in la ding uh hi, ni khat ni ciang, LLST in ci hi.
Amaute in la ding uh hi.

62 Tua bang a zakdahhuai awging tampite! Tua khit ciangin
kamsang zuau awging zong om hi. Awging hoih lo khat,
amahlemah kamsang a kici mipa. Kamsang khat, hi hi, pen
thuhilhsia khat hi. Tuhun kammal “kamsang” i cih pen
“humopna nuai-ah thugenpa khat cihna hi.”” Amahleamah
kamsang khat a kici mi om a, Pasian’ Kammal nial a, Pasian’
Thutak nial hi. Awging tampi om hi!

63 A sawt nai lo khat lai-in, sanggampa khat in ka paina ding
mun hong lak a, ahizongin ken...lampai ah pai-in kiheikik
in hong paikik thei nuam hi. Hiah na om leh, sanggam aw,
ken banghiam khat ka ngai hi, tua in—i meltuam lawmte,
mivomte hi. Amau hiah biakinn khat nei uh a, tua pen amau,
“Elijah Mohammed,” ahikeh banghiam khat, “khangno Elijah
Mohammed ci uh hi.” Aw khat tawh hong khangto uh a, amaute
pen aw Kici uh a tua in—hih guamthuk pan mihing meltuam
nei bei sak hi. Tua, na mu, hih na, amaute’—amaute—amaute’
Moslem in hiah, a Mosque om hi. Banghang, mu lo maw, tua ii
nung thu, khial hi!

64 Meltuam mite, mikangte, mipuangte, ankam pak mel mite,
Mohammedism ah...hi lo, ahizongin Khazih lamah, LST in
hong hilh bulpi. Mohammedanism in Thu tawh kilehbulh hi. Tu
in, ken Mohammedan biakna zui tul sawm bang Khazih lamah
a kihei nadingin Durban khua, South Africa ah hun khat lai-
in hamphatna ka ngah hi. Tua in lungsim lam sinna simloh
bangmah piang sak lo hi. Tua ciangin lungsim lam sinna pen hoih
napi Thu a nial laiteng hoih lo hi. Ahizongin lungsim lam sinna
in Thu a nial ciangin, lungsim lam pilna khial hi. Awging kician
lo pia hi. Hiah om hi, na khempeuh bei ding hi ahizongin Pasian’
Kammal, Zeisu in ci hi, “Van le lei mangthang ding a, ahizongin
Ka Kammal mangthang ngeilo ding hi.” Tua ahih ciangin, eite
Thu, Awging tawh i om kul hi.

65 Buaina tampi om hi! Mite tho uh a, Thu thei lo uh hi,
amau nate gen uh a, a kisang thei ding ciang zong om tuak hi.
Communism pen a san tham theih khat hi lua hi, “Mi khempeuh
liangko kikim hi. Ahi zaw deuh cih om tuan lo hi, a vekpi-
un Communist vive hi uh hi.” Tua in khanlawhna zuau khat,
Communism cih ngaihsun dingin na khawl ngei hiam? Tuate
koi pan hong bawl hiam? Zeisu. . .in, “Kha nih kinai mahmah
ding uh a, ahi thei leh Teeltuamte nangawn hong khem ding
hi.”” Dawimangpa in a ngah na khempeuh, Pasian piansak sa
lampialna hi. Mawhna in—thumaanna lampial sak hi. Zuau
khat in Thutak genkhialhna hi. Angkawmna in—in, Pasian in

eite tungah hong sehsa nasep khat, lampial sak hi. Uplohna
khempeuh in upna lampialna hi. Lampialna—zuih nadingin
Thutak na nial kul hi. Mu hia, hih awgingte puahkhia-in, Thu
tawh tuate sitin Thutak mah hiam cih en in.

66 Oh, bangci bangin eite mainawt toto in, tuni hih awgingte ah,
ahizongin i hun bei hi. Ahizongin, awging tampite mite in bangci
hih ding cih thei lo uh hi. Methodist in a tawpna ah Baptist
thuhilhsia khat za ding a, amau tualai-ah pai ding uh a, tualai-
ah tawlkhat omin tua khit ciangin Lutheran ah pai ding uh hi.
Pentecostal-te sungah, pawl tuamtuam om hi, khat in khat ah,
khat le khat, tua ciangin kizom kawikawi uh hi. Tua in nang a
kip lo cih hong lak hi. Ama’ Aw ngai in! Hiah Hih om hi, laidal
tungah kigelh a, Aw, Tua Thutak ahilam Aw in hong kipsak ding
hi.

67  Leitung pawlpi in bang hih ding thei lo a, gamvai leitung
in kisia ta hi. Na khempeuh kisia cip taleh kilawm hi. Lawmte
hiah pan tai uh a, na khat peuh tho to in, puanlum pawlkhat,
puantung silh pawlkhat. Rome ah ka omlai-in, amaute in Zeisu’
khut tungah a kikhen siktukilh sawmlekua nei ci uh a; thum bek
om hi, ahizongin a ciaptehna vuah sawmlekua nei ci uh hi. Tu in,
bang kilamdang hiam kua in siktukilh nei hiam? Khazih in eite
tungah i biak nadingin siktukilh hong nusiat ngeilo a, Aman eite
tungah KST, Ama’ Kammal tawh hong nusiat zaw hi! “A um mi
tungah hih limte in a zui ding hi, amaute in a cil a siktukilh nei
ding uh hi ci hiam”? “Amaute in nei ding uh hi. . .Hih limte in a
um mi a zui ding hi, ka patsa pawlmin amaute in a nei ding uh
hi ci hia”? Aman bangmah pankhia lo hi. Awging kilamdan zia i
mu hia?

68 Ahizongin, “A um mi tungah hih limte in zui ding hi: Keima
Min in dawite a hawlkhia ding uh hi.” Thu om hi. “Kam thak
tawh a pau ding uh hi; gulte man ding uh a, bangmah a cih kei
ding hi. Sih theihna gu a dawn uhleh, bangmah a ci kei ding uh
hi. Cinate tungah a khut uh nga ding uh a, amaute a damkik ding
uh hi.” Hih nate banah LST hong genkhopte khempeuh na en hi.

69 Tuin, tua bek in kipsak lo ding hi, hi khin lo hi. Pentecostal-
te i lam khialhna tua mun ahi hi. Zeisu in hi bangin ci lo hiam,
“Tua ni ciangin mi tampi Keima kiangah hong pai ding uh a, hi
bangin ci ding hi, ‘Topa aw, Nangma’ Min in na lianpite semkhin
hi lo ka hi hiam? Nangma’ Min in kamsang hi lo ka hi hiam?
Nangma’ Min in hihte khempeuh semkhin hi lo ka hi hiam?'” Tua
ciangin Zeisu in, “Siatna a bawl mite, Ka kiang pan kihem khia
un, note Kong thei ngei kei hi.” Na mu uh hia, ka sanggamnute
le ka sanggampate, banghang hih khangmite mawhsak ka hi
hiam? Vantungmite bang khatin paulamdang na pau kha ding
a, biakinn kimkot ah Kha sungah na lam kha ding a, Tua tawh
bangmah kisem thei 1o hi.

70 Tua dan mahin Mohammedan-te lamna ka mu khin hi.

Siavuanpa. ..Dawisiampa’ phual ah, dawisiamte ding uh a
paulamdang in pau uh a akhiatna gen uh hi, bang thupiang ding
cih kician sitsetin gen a, tua bang lianin piang hi. Khedap khat
nangawn lengto in theih ngeiloh pau in hong gelh a, mi khat
bek in tua sim thei a, dawimangpa’ pan ahi hi. Tua theihtheihna
pawlkhat tungah kinga-in na Tawntung masuan na kinga thei
kei hi. Satan in tua theihtheihnate pan hong lampial sak hi. Hi
lo hi...Khazih theihna in, na nuntakna hong khel ding hi. Na
nuntakna vil gige inla Thu tawh kalsuan in, na omna mun mu
in. Sazian tawh kician takin, bawl in.

" Hih kineih-khemnate khempeuh a om hangin, awging
zuaute, kamsang zuaute, hih nadangte khempeuh hong khangto
a, Zeisu in genlai a, hihte khempeuh a om hangin, “Mi khatpeuh
in Ka Aw za in Kei hong zui ding hi.” Amah in Thu hi. Ngai
in, tuni eite tungah Ama’ sawlna, hih awgingte khempeuh. Tua,
hih awgingte khempeuh hong piankhiat nading hun tampi bei
hi. Mite lungbuai sakin, a dahhuai thu hi. Tua ciangin, tuate
khit teh, a nihveina hamphatna na ngah kei hi, tu in Tua na lak
kul hi. Tu nitak hamphatna na ngah kei kha ding hi. Zingciang
zong na ngah kei kha ding hi. Tu mahmah hi! “Ka Aw na zak
uh ciangin, na lungtang khauhsak kei in, lungso sakna ni hong
tun ma. Tuhun in a hun hi. Hih in a kisan theih hun hi a mi khat
peuh in Ka Aw a zak leh.” Lungkham-huaina khempeuh lakah
Ama’ Aw kiza thei lai ahina hong lak hi. Aman Aw khat nei lai
hi! Banghang hiam? Ama’ Aw hong om suak ding hi. Hiah om hi,
“Van le lei mangthang ding a, ahizongin Ka Aw a mangthang kei
ding hi,” Ama’ Kammal.

"2 Hih thu ah, gen ni, minute nga bang, manlangin genbeh ni.
Na hih thei, tua tan na om zo dia, ahikeh minute tawm khat? Tu
in, kong kinawh ding hi. Hih Awging za-in Tua a zui pawlkhat en
ni. Tua in amaute bangci gamta sak a, Tua in amaute bang sem
sak hiam en ni. Tu in, hiah Laisiangtho kammal—tampi kong pai
nelh ding hi, note tungah tang takin kong hilh theih nangin: Tua
in amaute nuntakna bangci khel in amaute tawh kisai bang teng
hiam cih; amaute bangci khelval pian hiam, eite in “khelval i
ci hi.” Pasian a um ngei mi peuhmah, a khengval pian khat in
kingaihsun hi. Banghang hiam cihleh, leitung khantohna ah na
om leh, khialhna hiam khat nang tawh om ding hi. Christian
khat hih nading a khengval pian khat na suah kul hi. “Khazih
Zeisu sungah Pasian deihna banga a nungta nuam mi khempeuh
in bawlsiatna a thuak ding uh hi. Amah leitung ah hong om a,
ama tungtawnin leitung a kibawl hi napi leitung in amah a thei
kei hi.” Tu in manlangin, limtakin ngai ni.

3 Adam in Ama’ Awging za hi, nitak khuavot hunin, Amah
tawh a kipawlkhawm zel ngei hi. Adam tungah mawhsakna om
lo hi. Aman Pasian’ Awging za a, aman, “Pa aw, tu in ka ihmu
hi.”” Tua ciangin amah lumin, ama’ baan tung Eve, hunpinelkai,
sahang, gamsa ama’ kimkot ah om uh a, bangmah lauhuai lo hi,

natna zong om lo a, zingsang amah a khanlawh ciangin bangmah
a lamdang om tuan lo a, amau khua phawk ding uh hi. Amah in
a zak ngei bangin Ama’ Aw za hi.

74 Ahizongin ni khat aman a zi’ aw za hi. Tua thu tawlkhat kong
gen nuam hi. Ahizongin aman aw maan lo ngai a, tua in a zi hi
in, leitung ah amah tawh a kinai pen nu hi. Banghang aman,
Job mah bangin, “Numei hai khat bangin na pau hi ci lo hiam”?
Tua bang hizen leh, mihing buppi sihna pan nungta ding uh hi.
Tua in mihing nuntakna leh hun hong khel hi. Ahihangin aman
Pasian’ Aw khat za a, Tua tawh kilawmta a, ahizongin amah a
kihei ciang. . . A zi khial hi cih aman bangci theih hiam? Phawk
un, tua lungnophuai hi.

75 Tuni i kipawlna, pawlpi, tuni i nopsakna in eite tungah
Pasian a maitai hi ci-in i ngaihsun hi. Hoih mel pua hi. Micaiah
tua kamsang zali mai-ah a din ciangin hoih mel pua hi, gam
buppi amaute neihsa hi a, tua tungah Philistines omin, ahikeh,
Syrians, hoih mel pua hi. Hih kamsangte in gen uh a, “Paikhia
un, tua eite neihsa hi. Tua la un!” Ahizongin tua in Pasian’ Aw hi
lo hi. Micaiah hong kihei-in awging hamsiat hi. Tua ahih nading
aman bangci theih? Banghang hiam cihleh ama’ vision pen Thu
tawh kituak sitset hi. Tuni in zong tua bangin mu in i muan ding
lampi bek hi, Thu tungah a om kul hi.

76 Tualeh na ciamteh kha hia? Adam in Pasian’ Aw khit banah a
dang khat a ngaih khit ciangin, ama’ zi. . . Tua ciangin pawlpi in
a kipawlna’ aw ngai-a, Thu sangsikin upna maan lote tawh laih
uh a, amaute’ ut bangbangin nungta sak uh hi. Biakinn ah a pai
laiteng leh tua pawlpi member khat ahih laiteng, a thupi hiziau
sak uh hi. Leitung ah thu-um mi in a neih a kinaipen kizopna,
amaute tungah, in pawlpi ahi hi. Ahizongin thu-um mi, thu-um
takak, a kinai pen kizopna in KST, tua ciangin Pasian’ Kammal
hi.

77 Tua ahih ciangin Adam in a dinmun hong phawkkik a,
Pasian in a sapkikna’ Aw hong za hi, tua ciangin amah theiteh
sungah om hi. Ahihangin tua in mawhsakna’ Awging khat hi a,
“Banghang hih bangin gamta na hi hiam?”

78 Tuni America ahi a, ahikeh leitung biakna ki-otsanna sung,
tua bangin, America nawmvalh a, hong kinawmvalh in, a sawt
het lo-in gambup biakna khat hong suak ding hi. [Aw khumna
kician lo—Ed.]

79  Ka mai ah kua tu hiam? Aw kikhumin leitung bup ah pai
ding cih ka thei hi. Awkhumna geelna i nei a, Thupuak peuhpeuh
leitung buppi ah pai ding a, gam khempeuh ah hi ding hi.

80 Ahizongin, en-in na muh ciangin, theiteh sungah a ding na hi
lel hi. Pasian’ Aw taktak hong paikhiat ciangin, amau tua tawh
kisai bangci hih ding cih thei lo uh hi. Buai gawp a, bang hih
ding cih thei lo uh hi.

81 Manlang takin, Noah in Pasian’ Aw za hi. A nuntakna a
hotkhiat nading kiginna hi a, aman thuhilhnate zui-in nungta
hi.

82  Mi khat in Awging a zak leh...Tu in ngai in, hih a hoih
taktak man in. Hih khial ken. Mi khat in Banghiam khat’ Awging
a zak leh, tua in Pasian’ Aw hi cih hong kilak leh, a hun lapin,
tua khit ciangin mihing tungpan hong paikhia-in, vantung leh
leitung maimang ding a ahizongin tua Kammal a maimang kei
ding hi.

8 Noah in Awging za a, tua ciangin leitung mawksak hi.
Amaute in a maitang ah nuihsan uh hi banghang hiam
cihleh ama—ama’ Thupuak in amaute’ nate thu tawh kisai
gualzawhnate tawh tonkhawm thei lo hi, ahizongin guah hong
zu a leitung buppi susia hi. I mu hia? Ama’ Aw hong paikhia-in,
khaici tua mun ah kituh hi. Khanghun sim tua lampi mah hi den
hi.

8  Samuel, aman Pasian’ Aw a zak ciangin khuaphawk hi, tua
aman. . .Eli a mawhsak dingin a pai hi a, amah a pantah mipa
hi. Ama’ adingin a pa khat hi a amah a makaih leh a vak pa hi.

8 Pasian nasem sanggamte aw, ka hi ding hiam? Pasian
nasemte, tam veipi, amaute’ pawlmin bulpite leh upnate, a ip
sunga theihpihna laite, a pa’ tungpan, amaute a pantah kipawlna
leh amaute a vak leh a khansuah a pa uh pawlpi sungah panmun
a koih, mipite lak ah amaute a guang, amaute thuhilhna ah na
kipat kul hi. I mu hia? Pasian’ nasem taktak khat in Pasian’
Aw a zak ding sangin siahuai zaw a tua kipawlna nu kiangah
paikikin, hi bangin gen a, “Nang hong kimawhsak hi banghang
hiam cihleh hih Kammal na sang kei hi.” Lamdang ei!

Samuel’ adingin hamsa hi. Ahihangin amah kamsang khat
hi a, a sep kul hi. A haksa a haksa kei zongin, bangbang hi taleh
a sep kul hi.

8 Moses in Pasian’ Aw za hi. Amah theology tawh kidim hi.
Aman a neng a tawng thei khin hi, ahizongin lawhsam hi. Aman
Pasian’ Aw za a, Moses kibang ngeilo hi.

87 Mihing kibang om ngeilo hi. Na bil ah—Awging pauna na za
kha ding a, ahizongin na lungtang ah na zak ciangin, Awging
pauna, i mu hia, tualeh a za na hi hi. Na mit tawh na mu kei hi.
Na mit tawh na en kei a, na lungtang tawh na en hi. Banghiam
khat na mu a, hi bangin genin, “Tua ka mukei hi,” a theitel lo
cihna na hi kei hi. Na bilte tawh na za kei a, na lungtang tawh
na za hi. Tam veipi Pasian’ Aw taktak na za a, vatawt’ nungzang
ah tui buak tawh na kibanglel hi. Ahizongin na zak taktak ciang,
na lungtang tawh na za hi.

88 Moses in a neih Pasian thu theology khempeuh, aman Pasian’
Aw za khin lo hi. Ahizongin ni khat Pasian in hih kum sawmgiat
gual tuucingpa mun khat ah samin hopih a, aman Tua za hi.
Aman Amah pen Pasian ahihna lak hi. A masa Aman Moses

tungah a sep, Ama’ Kammal kipsak a, “Ka paisuk ding hi, Kong
kamciam Ka phawk hi.”

8  Hih in ni nunungte sungah Ama’ hong kamciam thu hi.
Gentile mite tungpan mihon khat a khangkhia sak ding a,
kamciamna khempeuh.

90 “Hih kong kamciam khin hi.” Hi bangin gen a, “Moses aw, na
khedap suahkhia in.” Kammal dang khat in, Tua zahtak in. “Tu
in na ciangkhut lawn in.” Tua ciangin—ciangkhut sehnel lakah
a lot leh gul khat hong suak hi, tua ciangin Moses in tawm a,
ciangkhut in hong suakkik hi. I mu hia? Aman tua in Pasian
cih thei hi, banghang hiam cihleh Pasian in gen hi, Pasian’ Thu,
Ama thugen Kammal, gen a, “Na khut sunga om ciangkhut lawn
in.” Tua in Pasian’ Kammal hi. Tua mah hih sawm ken, nang
tungah Pasian’ Kammal hi lo hi, Moses tungah Pasian’ Kammal
hi. Nangma tungah Pasian’ Kammal hiah om hi! “Ciangkhut
lawn in.” Tua gulpi khat hong suak hi. Hi bangin gen hi, “Tu in
tua na lau hia? A mei pan tawm in,” tua ciangin a ngeina suakkik
hi. Ama’ tunga Pasian’ Kammal hi. Aman bang hih hiam? Pasian
in Ama’ Kammal kipsak hi.

91 Tuma kha tawm khat lai-in hopihna khat ka ngah a, tua
thu, om, oh, kum khat bang hi ta hi, tuma kum khat lai hi.
Numei khat in telephone kizopna pan, Tuiphum thuhilh sia khat
leh Pentecostal thuhilhsia khat tawh. Tua nu in, “Sanggampa
Branham aw, Topa in kei pen kamsangnu khat in hong bawl zo
hi.”

Ken, “Hoih ei.”

92 Tua ciang, “Na thei, na genna ah—ka nasepna pen Pasian
tungpan hi cih na ciamteh hi cih thu hong kigen hi.”

93 Tuin, ka hih zo kei hi, Thu tawh kilehbulh hi. Tua aih ciangin
ken zong, “Numei aw, tua pen khialhna khat hi. Ken nang kong
thei kei hi.”

9  Tua ciangin Tuiphum thuhilhsia, amah ka za hi, Pentecostal
thuhilhsia ka za hi. Tua nu in, “Tua leh, hiah kimuhkhopna khat
ka nei ding hi.” Tua ciangin aman, “Topa in na lianpite sem ding
hi.”

9 Ken zong, “Tua hangin ka nuam hi.” Tua nu in. . .Ken zong,
“Aman nang tungah gen dang khat peuh a nei lai hia?”

Aman, “He, khut sungah hun geelna lianpi khat ka nei hi.”

9  Ken zong, “Thupi lua.” Ken, “Tu in, na geelna bang ahia?”
Ken, “Topa in nang tungah bang hong gen hiam?”

97  “Aman hong gen inah, ‘Phoenix, Arizona ah pai inla,
tuabang-tuabang nimit ni ah, tua khit ciangin nangma tungah a
mangthang Dutchman Gold Mine kong pia ding hi, tua ciangin
tua mun a kimu hih kham na la dinga leitung buppi a om
missionaries te na huh ding hi.’” Tua a mangthang Dutchman

Mine pen tanglai pana kithei tangthu khat cih ka theih uh
ciangin. “Tua mah bangin Aman ci hi.”

9 Ken zong, “Tualeh, Pasian pan hiam hilo hiam cih i
muhkhiat theih nadingin kong gen ding hi.” Ken, “Tua ni ciangin
tua mun ah na om in. A mangthang Dutchman Mine tua na muh
zenzen leh, tua in Pasian pan hi ding hi. A mangthang Dutchman
Mine na muh keileh, kisikkik inla na tungah hong om tua kha
lakhia in.” Tua bangin Pasian’ kiang pan hiam hilo hiam cih i
mu thei ding hi.

9  Pasian in hi bangin ci hi, “Moses aw, ciangkhut pai in, tua
hileh gul khat hong suak ding hi.” Aman hih hi. Aman a genna
ah, “Tawmkik inla ciangkhut hong suakkik ding hi.” Aman hih
hi.

100 Pasian in hih ni nunungte ah nasepna khat hong kamciam
hun ciangin, Tua a hih ngeisa om bangin Aman hong kipsak ding
hi. Tua ciangin Awging maan na neihlam na thei ding hi. A maan
Na pen na ngai hi, banghang hiam cihleh Thu a kikipsak hi. Imu
hia? Oh, bangci. . .Hong thei siam un, Kei. . . Hoih ei.

101 Moses in a tuamdang in gamta hi. Moses nasep a
nuihzakhuai—khat en un. Tu in, Pasian’ Aw na zui tawntunga,
leitung ah, na hai hi. A zingciang, Moses kimu a, a zi tawh laa
khat tungah tu uh a, tuaciang a tate a ang ah koihin, ahikeh tua
in khanglam hi, “tano” a laa tungah koihin, tua bangin om uh hi.
Hih bang danin khamul nei putek pa, leh a lukolh tang lela a, a
khut ah ciangkhut khat tawh, a laa makaihin, a pai ding haksa a
sak na mun Egypt ah hong paisuk uh hi. Mi khatpeuh in, “Moses
aw, koi ah pai ding?”

102 “Fgypt ah paisukin, na ka la ding hi.” A khangno huna a
lawhsapna mun, a galkap huna a lawhsapna mun, ahizongin
hiah tua la dingin amah hong paisuk ta hi. Tua ciangin aman
hih hi. Banghang hiam? Aman Pasian’ Aw za-in tua huna hong
kilahna mu hi; a hangin ama hun a ahi ding nate, aman mu hi.

103 Paul, Pharisee pawl pa khat, ama khopin theology tawh
a kidim pa, ahizongin ni khat Pasian’ Aw za hi. Aman Mei’
Khuampi mu a, a tuampian khat hong thei hi. Tua in a nuntakna
hong khel hi. Bangzahin Pharisee a tam zongin phamawh kei,
Gamaliel-te ahikeh khatpeuh in Paul kiangah kiko-in, “Na khial
hi, na khial hi,” Paul in Pasian’ Aw za khin a, Tua in Thutak hi
cih thei hi.

104 Peter, amah zong a biakna mi khat, a khanglui zatngeiziate
kip letin, sa nin a ne-lo pa hi. Hi lo hi, sia. Aman tuate a zat
nading om lo hi. Khanghamte’ zatngeiziate zui takpi a, Thu ah
nungta hi. Bang piang hiam? Ni khat aman Pasian’ Aw za a,
“Siangtho hi ka cih ciangin, tua a nin le a sianglo ci nawn kei
in.” Amah pen a kikhel pa khat hi. Topa in amah a sawlna peuh
ah a pai dingin kiging hi.

105 A khupna in, hih bang ka gen kha ding hi. Thu-um khat
hun khat lai-in om ngei hi. Amah a sih zawh ni 1li pha hi.
Hankhuk sungah omin, muatin, than kahta a, ahizongin Pasian’
Aw in, “Lazarus, hong paikhia in a cih za hi!” Tua in misi a
muat khin khat hong thokik sak thei ahileh, pawlpi khat sungah
nuntakna pia thei lo ding ahi hiam? Tua in amaute thokiksak
hi, hih i gengen awging ninte khempeuh lakah, biakna, gamvai,
Hollywood, hih kamsanna zuaute leh nate khempeuh hong
paikhia khin uh hi. Tuate khempeuh laizang ah, Pasian’ Aw
taktak in mi khat sam ding a, mawhna leh khialhna sungah a
si, hong nungtakiksak ding hi. A nungtolh pawlpi hong la dinga
hong nungtakik sak ding hi. Hi lua!

106 Phawk un, ka thukhupna ah, hih thu kong gen dinga, tua
khit ciangin ka khak ding hi. Zeisu in, “Hankhuk sunga om mite
khempeuh in Pasian’ Aw a zak ding, hun hong tung ding hi.”
Tua na za ding hi. Na dinmun bangbang ahizong phamawh kei,
bangbang hita leh Tua na za ding hi. Tuate sungpan kimkhat
hankhuk panin hong paikhia-in, mawhsakna thuak ding uh
hi. Amaute in Awging za ding uh a, ahizongin mawhsakna
hi ding hi. Tuni Tua na zak leh, “Tuni, hun saupi khat khit
ciangin, Ka Aw na zak leh, na lungtang uh khauh sak kei un,
thangpaihna hun sung na hih ngei bangun.” Tua ciangin nang
in, no Pentecostal pawl in noleno upna kici pawlkhat sungah
omkikin, leitung vai lua sung, “pasian-mi hihna lim nei napi
a Vangliatna a nei,” thawhkikna ah mawhsakna thuak dingin
nong thawhkik ma, banghang hiam cihleh Pasian’ Aw in Thu
tungtawnin tu-in note tungah tua ni ciangin hong mawhsak ding
hi.

107 A lum milmial thu-um khat na hih lel leh, Pasian’ Aw in tu
zingsang na lungtang sung hong kiko hi, “A lum milmial thu-um
khat,” na kisikkik ding hoihzaw hi!

108 No pasalte, numeite, pasalnote ahikeh nungak note, Khazih
ading nungta hi lo hi, Pasian’ Aw in Ama’ Kammal tungtawnin
hong hopihin “Tua hih nawn ken,” hong cih leh zui pah zaw in.
Banghang hiam cihleh ni khat ni ciangin Tua na zakik dinga,
Tua in nang hong mawhsak ding hi. Tua na nial zo kei hi, tu in
Tua in nang hong hopih hi. Tua ciang, phawk in, tua kiciamteh
hi.

109 A hoih a sem leh Ama’ Aw a za mite, thumaanna ah,
Minthanna ah, Vantung ah, hong tho ding uh hi.

110 Tya ahih ciangin hun khat ah Pasian’ Aw na za ding hi. Tu
zingsang hatlo takin na lungtang sung Tua in hong hopih kha
ding a, na paina lampi pan na kihei ding kul a, Pasian lamah
ciahkik in. Tu in, phawk un, Vantung ah, amaute in na lungtang
ah hong hopih tua Aw ciamteh ding uh hi. Ni khat ni ciang Zeisu
in hong sap hun ciangin, hankhuk sung omte khempeuh, a vekpi,
a hoih leh a hoih lo, hong tho ding uh hi. Tua khit ciangin hih

Aw pen mah in nangma tungah hong huau kik ding a, “Phoenix,
Arizona ah, tua Nipini zingsang khat hun in, Pasian nasempa
in hun saupi la in, Awging hong gen a, nang kong hopih hi; no
numeite kiangah zong na sam uh khangsak unla, thu-um lote
bangin kizeem se kei un; no pasalte zong tua lupna, zatepna pan
khawl unla; thuhilhsiate in Pasian’ Thu ah na kiheikik ding uh
hong gen zo hi.” Ka deihna na mu uh hiam? Hi hi.

Tua Aw in gen lai-a, “Hoih thei lai hi.”

111 Nicodemus bangin kong pai kul leh, kong hanciam lai veve
ding hi. Ama’ kiang ka pai a, mun khat sehnel gam sung paikhia-
in, ka gen a, “Topa Pasian aw, hiah ka om hi, tu in keimah hong
khel in. Na zia bangin hong puah in.” Thu ah ka ciahkik hi. Thu
sung mun khatpeuh na nusiatna mun ah, tua lai-ah paikik in,
banghang hiam cihleh siikkhau khat pen a kizopna a nempenna
in a khauhpenna mun hi. Na nuntakna sung mun khatpeuh
Pasian’ thupiakna na nusiatsa, ngeina khat na zuih nading, tua
mun in na siikkhau na dangte tawh bangzah ta a kip zongin hong
sutan ding hi. Pasian’ a kikhel 1o khut len in.

112 Thungen ni. Tuni, hun saupi khat nungah, Topa aw,
Nong hopih ding Nong gen hi, Lungtang sapekte tungah Na’
thukhamte Na gelh hi. Ka mai-ah bang om cih ka thei kei hi. Ka
theih thu khat bek om a Na’ Kammal la-in Tua genkhiat ding hi,
Tua in mun khatpeuh a om suangtumte tamkham sak lua ding
hi. Kong ngen hi, Pasian, khangno mimal khat ciat, khanglai
khempeuh, khangham, kuakua ahizongin Nong hopih ding kong
ngen hi. Ka lungtang hong hopih in, Topa. Hih Pasian nasemte’
lungtang hopih in. Mipite’ lungtang na hopih in.

113 Kong ngen hi, Pa aw, tuni Na’ Awging ka za ding uh hi. Ka
thei uh a, Samuel’ hunlai mah bangin, kilaakna kilak pakpak lo
hi, mite lakah om nawn lo hi. Tua mah bangin tuni in zong ahi hi.
Mangte leh mangmante ka nei uh a, thuhilhsiate leh kamphente,
ahizongin a kilak vision in Topa’ Kammal tawh hong paikhia
ding a, hong puahpha in. . .Kong ngen uh hi, Vantung a Pa aw,
tua Aw in gamlak ah kiko in, “Topa’ ading lampi bawlkhol un,”
KST in tuni tua Awging hong piakik cih ka um uh hi, “Topa’
Hongpaikik nading bawlkhol un!” Bangzah ta a tuamkai zongin,
B’am cihleh awging tampi oma tuate in Hih nawngkai sak uh hi,
ahizongin Tua a za ding mite’ bilte manpha hi. KST in tu-in kote
khempeuh lungtang sung na hong sep nadingin kong ngen hi.

114 T lute uh i kun laitakun, i lungtang zong kun dingin kong
lamen hi: Na nuntakna sung mun khatpeuh ah na thuman loh
lam na theih khak leh, LST kammal pawlkhat thei in, LST
in nang hong hilh hi cih na theih leh, banghang hiam cihleh
banghiam khat, Hollywood awging in nang pen hong tuam bawl
hi. Mun kimkhat ah nasem no Pasian nasemte in LST sung
mun khat na mu zo uh a, tua in Thutak takpi hi, ahizongin na
kipawlna in Tua na hilh leh hong koihkhia ding uh a, tua ciang

hih in Thutak hi takpi cih na thei hi. A maan lo na a zui no
mite aw, nuntakna maan lo ah na nungta uh hi. No pate leh
nute in na tate uh na hilh sawm kei uh a, amaute na khansuah
sawm kei uh hi. Na hihtheih tawpin na hanciam kha ding a,
bangbang ahi ta zongin leitung paizia ah amau maan ding uh
hi, ahizongin amaute mai-ah etkakna na koih ding hi. Tua na
hih keileh, Pasian’ Aw in nang hong hopih dinga, “Tua hih ken.”

115 Tu-in lukun khempeuh leh mitsi khempeuh, Vantung’ Pasian
in mi khat ciat lungtang hong ensuk kha dinga a khial mite omna
mun hong mu ding hi. Tua ciangin Pasian tungah khut lamto a,
hi bangin a gen, “Topa aw, uplohna khempeuh hong lakkhiat sak
dingin Na’ Aw ka lunggulh takpi hi, Nang tawh a kibang lo nate
khempeuh, leh Nong deih bangin kei hong bawl in.” Na khut uh
nong lamto ding uh hia, na khut lamto hun sung. ..? Topa in
thupha hong pia hen. Pasian in thupha hong pia hen.

116 Tua ciangin LST in gen a, Zeisu in gen a, hih aw dangte
khempeuh a om zongin, “Mi khat in Ka Aw a zak nak leh.” Ama’
nung zui dinga, na lunggulh na ngah ding hi.

117 Topa aw, hun beibei ta hi. Ahizongin LLST in a genna ah, “A
um zahzah, kituiphum uh hi.” Kong ngen hi, Vangtung a om Pa
aw, tua mite khat ciat in pulakna maan tawh a khut uh hong
lamto uh a, Pasian’ Kammal a sim khit uh, a khialh lam uh mu
khin uh hi. Amaute a lang bek ka en ngei kei hi. A en ding kei
ka hi kei hi, a en ding Nang na hizaw hi, Topa. Khut lamto khat
ciat’ nunga ngimna leh tupna na thei hi. Amaute, hih hun pan,
a lungtang sungvua ngimna, “Tu ni a kipan, tu-a kipan, Pasian’
Kammal leh Pasian’ Aw ka sang dinga, bangzah takin a tam man
zongin ka zui ding hi.” A lungsim sung ciamteh uh hen, amaute a
pai kawmun, lakam kiphuak om bangin, “Leitung khempeuh a
suahtak nadingin, Zeisu kia bekin singlamteh puak kul hiam?
Hilo hi, mikim’ ading singlamteh om hi; kei’ ading zong om
hi. Hih a siangtho singlamteh ka pua ding a, sih dongin kei
hong suaktasak ding hi.” Tua Pasian’ Aw in hong hopih ciangin,
“Ama’ thumaanna ah ka pai ding a, a hangin Ama’ Aw, Ama’
Kammal’ Awging ka zuikhin hi.” Tu-in Zeisu Khazih’ Minin,
amaute Nangma’ tungah kong ap hi, Topa.

118 Tu in i lute i kun hun sung, na kipulak unla na upna uh
kiciam un. Hih mun ah a tu pasalno, a lu pei valval lamdangsa
ing. Pawlpi’ ading Aw khat om hi, “Na natnate hong damsakpa
Keimah Topa ka hi.” Tua in pawlpi sunga Aw khat hi. Damna
kisam note khempeuh tungah, Pasian’ Kammal ah nuntakna
siangtho in na nungta ding uh a, damna na kisam uh a, na khut
uh hong lap toh dingun ka thei nuam hi. Na khutte uh hong lamto
unla, “Topa aw, damna ka kisam hi.” Hoih ei.

119 Ty in, na lungtang sung tua Aw kem unla, “Na natnate hong
damsak Keimah Topa ka hi.” Phawk un, Thu a pau khiat ciangin,
Tua hong tangtung kul hi. Zeisu in, Mark 11:22 ah, “Hih mualpi

kiangh, ‘Kikhin inla,’ na lungtang sung uplah lo-in, ahizongin na
gen bangun na up uhleh hong piang ding a, na gensa thu uh.”
120 Ty in, tu in mi khat ciat i lampi ciat ah, na lu uh kun unla,
pulaknanei un, “Topa aw, Na’ Kammal ka um hi. Na’ Aw in Nang
pen zanni, tuni, leh a tawntung in kibang cih hong gen hi.” Hih
tano tungah pai-in ka khut ka nga ding hi, banghang hiam cihleh
bang thu bang la hiam cih a theih theih nadingin amah naupang
lua lai hi, a ithuai pasalno, a kum leh a tha pen ka tapa Joseph
tawh kibang hi. Note khempeuh in zong thungen, thungen unla,
“Topa aw, Na’ Aw ka za hi. Kong um hi.”

121 Vantung a om Pa aw, hih mipite Nangma kiangah a pumpi
uh a dam nadingin kong paipih uh hi. Tua banah, Topa aw, hiah
naupang hehpih huai khat om hi, Thupuak sung tawntung aman
kei hong lunglut sak hi, a nu leh pa in amah tawi uh hi. Zatui lam
pilna tungtawnin, ama’ ading lametna om lo hi. Na khempeuh a
hawl Pasian’ Aw khat om hi. Tua ciangin hih pawlpi in bangci
hih ding cih ka theih bangin thupiak khempeuh zui dingin khut
kilen uh a, a dangte khempeuh Nangma’ a hi, Pa aw. Tua tano
tungah paisukin ka khutte ka nga ding hi.

122 Pa Pasian, Zeisu Khazih’ Minin, hih ka mawhsak hi.
Pasian’ vangliatna in, Pasian’ damsakna...Tuzawh minute
nga sungin ama’ sungah kilamdanna khat piang tahen...?...
amaute khempeuh zong. . .?...Na minthanna ding.

123 Vantunga om Pa aw, kamciam Nong pia hi. Tua ka theih
khempeuh, kamciam Nong pia hi. Tua kisem khin hi, a kigensa
om bangin, “Hih tungah na gen uhleh,” tuaciang hih mipite a
hen natna gilo ahikeh buaina khempeuh tungah ka gen hi, hih
mite a hen hi a, uplohna kha peuhpeuh, ka gen hi, “Mite tungpan
paikhia in, Zeisu Khazih’ Minin!” Tu in, kigelh hi cih ka thei
uh hi, tua a kigen hi, piang ta hen, Pasian’ minthanna ding leh
pahtawina ding. Zeisu Khazih’ Minin kong ngen uh hi.

124 Ty in, no a um thei, leh a um takpi mite, bangbang a piang
zongin, um unla, tualai khaici kia khinta hi. Note sunga om a
neu khat, tua Aw. Hih tano nulehpa, nauno dinmun bangbang
ahizongin phamawh lo hi, na lungtang sungah Pasian’ Khaici kia
hi cih na up leh, tangvalno hong damkik ding na um uh hia? No
a dangte khempeuh in thungen unla, khatlekhat, na’ lungtang
sungah Pasian’ khaici hong kia in, “ka natna kizozo hi,” ci-in
na um hiam? Tua ciang upna thungetna tawh note ading hong
kingetsak khin hi, tua tungah paikhin hi. Satan in hong hanciam
ngei leh, hong paikik in: “Tua Spanish pawlpi sungah ding in,
tua Nipini zingsang, upna thungetna kei’ ading kingen hi. Pasian
in hong kamciam hi!” Upna’ thungetna in natna damsak dinga
Pasian in amaute thokiksak ding hi. Hong piang ding hi. Na um
uh hiam? “Amen,” ci un. Pasian in thupha hong pia hen. Tu in
hun omlaite Siapa Rose tungah ka apkik ding hi, hiah om hi,
Sanggampa Jewel Rose. @\

Aituam neih Theihsakna

